
Тикшеренеү эшемдең бурыстары: 
Олатайымдың ижадында тыуған яҡтың əҙəби мираҫын  өйрəнеү һəм əҙəби 
ижадҡа һөйөү уятыу.
Тикшеренеү эше  буйынса тəжрибə туплау; анализдар эшлəп, һығымта 
яһарға өйрəнеү;
.
            Я6майынса нисек т162йем?

      К1пт2н инде, ши4ыр я64ан 
булып,

      Т21б2 итеп кире ташланым.

      Т080лг2с т2 (шулай була ик2н!)

      Ши4ыр мен2н яна башланым.

      Л2кин й0р2к3е16е8 с2б2бен 
мин

      ?ояш активлы7тан к1рм2йем.

      Тыу4ан ерем г1з2л мо84а 
тулы-

      Я6майынса нисек т162йем?!



Тикшеренеү эшенең объекты булып олатайымдың 
Тыуған яғы һəм уның хозурлығы тураһында яҙған 
шиғырҙары  тора.
Тикшеренеү эшемдең актуаллеге:  Олатайым 
үҙенең ҡыҫҡа ғына ғүмере эсендə    тыуған яҡ 
тəбиғəтенең нескəлектəрен, һəр бер сəскə – 
ағастарҙың матурлығын,  ҡоштарҙың  тормошон,  
хатта күктəге йондоҙҙарҙың хəлен  шиғырҙарында  
яҙып ҡалдырған.  Мин уның ижадын өйрəнəсəкмен, 
тəбиғəткə һаҡсыл ҡарашта буласаҡмын,  башҡаларға  
ла һəр тыуған таңға ҡыуанып  йəшəргə 
өйрəтəсəкмен.  Был минең тикшеренеү эшемдең 
гипотезаһы. 



I бүлек.  Фəрит Билаловтың тыуған яғы

Олатайым, Фəрит  Шамил улы 
Билалов,  1938 йылдың  5 июнь 
көнө  Учалы районы  Мəҫкəү 
ауылында тыуған.  Олатайымдың  
атаһы ла ошо Мəҫкəү 
ауылыныҡы, ул  һуғышҡа 
киткəнсе колхоз иҫəпсеһе  булып 
эшлəй. Ҡəһəрле һуғыштан 
Шамил олатай ҡайтмай,   
ғаилəһен  ҡабат күрергə яҙмай. 
Əсəһе, абруйлы уҡытыусы  
Мəрхəбə Вəлит ҡыҙы,  балаларҙы 
етем итмəй,  пенсияға сыҡҡансы, 
тырышып мəктəптə эшлəй.



   Атай  наҙынан иртə ҡалған  Фəрит Шамил улы  əсəһен 
йəллəп төрлө эштəрҙə йөрөй.  Бала сағы уйын менəн түгел,  
эш менəн  үтə.  Əсəһе уны   ғаилə башлығындай күреп,  
барлыҡ эштəргə, төрлө һөнəрҙəргə  өйрəтеп, ысын ир-ат 
итеп үҫтерə. Олатайым,  артабан уҡый  алмағанлыҡтан, 7 
класс белем менəн ҡала һəм төрлө эштəрҙə йөрөй.  
Малсылар   курсын тамамлағас,  колхозда  һауын гурты 
бригадиры булып, тимерлектə, иҫəпсе, келəт мөдире  кеүек 
эштəрҙə эшлəй.  Бик иртə, 16 йəшенəн эш башлай 
олатайым. 



Ул колхоз эшендə тəбиғəткə һоҡланып,  рəхəтлəнеп эшлəй. Эшкə барған  
һəм ҡайтҡан һайын  күңеле менəн шиғырҙар яҙа.  Тыуған яҡ тəбиғəтен 
шул тиклем ярата.  Ауылдың эргəһенəн генə, Азия һəм Европа  сиктəрен 
айырып,  Яйыҡ йылғаһы аға, йылға аръяғында емеш-елəкле һаҙ башлана.  
Икенсе яғын  тарихҡа бай тауҙар уратып алған, тауҙарында  емеш-елəк,  
төрлө  хайуан-ҡоштар  күп. Ауылдың осонда   бесəн сабырлыҡ  
туғайлыҡтар  йəйрəп ята,  тəмле икмəк үҫкəн баҫыуҙар ҙа бар. Шундай 
матур һəм бай ерҙе һайлаған Мəҫкəү ауылы.
  



Олатайым Яйыҡ йылғаһында туя алмай һыу төшə, 
балыҡ ҡармаҡлай.  Һаҙына кереп муйыл ашай, 
ағастарҙа һайраған ҡоштар тауышын иркенлəп 
тыңлай.  Туғайында бесəн саба, ҡымыҙлыҡ,  
балтырған, йыуа ашай,  ҡосаҡ-ҡосаҡ сəскəлəр өҙə. 
Олатайым һəр матурлыҡты күргəн һайын  яҙған 
шиғырҙарын  күңел дəфтəренə йыя бара.



II бүлек. Фəрит  Шамил улының   ғаилəһе

1966  йылда күҙ һалып 
йөрөгəн күрше ауылы  ҡыҙы 
– Мостафина Рүзилə Ғүмəр 
ҡыҙына өйлəнə. Өйлəнгəс тə, 
йəш белгесте,  Белорет 
ҡалаһына, аҙаҡ “Ҡарағай” 
совхозына  эшкə саҡырып 
алалар. Ун йыл ситтə 
йөрөгəс, ғаилəһе менəн  
ауылына   ҡайта.  Сөнки, 
олатайымдың Камил 
ҡустыһы оҙаҡ ауырығандан 
һуң  үлə, əсəһенə яңғыҙ ауыр 
була.



Олатайым ауылға  ҡайтҡас, ауыл тағы ла йəнлəнеп  ҡалғандай 
була. Өлəсəйем,  Мəрхəбə Вəлит ҡыҙына ла йəшəүе еңеллəшə.  
Улы һəм килене ҡулында ул тағы бəхетле ғүмер кисерə.



Ошо йылдарҙа Мəрхəбə өлəсəйҙе ҡыуандырып өс бала эргəһенə  
тағы ла бер-бер артлы ике улы  тыуа.  Олатайымдың  əсəһе,  
ейəн-ейəнсəрҙəренə ярҙам итеп,  улар менəн   бергə 16  йыл 
йəшəй.    1993 йылда 79  йəшендə ауылдың абруйлы 
уҡытыусыларының береһе, бай ғаилəлə тыуған Ҡаҙаҡҡол 
ауылы ҡыҙы,  Мəрхəбə Вəлит ҡыҙы  Вəлитова  яҡты тормош 
менəн хушлаша. 



III бүлек. Фəрит  Билаловтың  ижады

Олатайым əҙəбиəт менəн күптəн 
ҡыҙыҡһынған эшен ауылға ҡайтҡас 
та  йəнлəндереп ебəрə. Ул саҡтарҙа  
яҙыусылар өсөн  “Йəшмəлəр”  
берекмəһе эшлəп килгəн була.  Шул 
берекмə Фəрит Билаловтың 
шиғырҙарын, мəҡəлəлəрен  “Ураҡ 
һəм сүкеш”  гəзитенə баҫып сығара. 
Шунан олатайым дəртлəнеп, яҙыша 
башлаған.  Яҙыусылар 
кəңəшмəлəрендə  ҡатнашып, үҙенə 
фəһем алған. 
Фəрит олатайҙың эш араһында ғына 
яҙған шиғырҙары күп.  Ул уларҙы 
эштə иптəштəренə, сəхнəлə 
ауылдаштарына  уҡып ишеттереп 
торған. 



Бергə эшлəгəн дуҫтарына таҡмаҡтар яҙған.  Төртмə телле  
таҡмаҡтары аша ул ауылдың эшһөйəр һəм  тырыш  кешелəрен 
маҡтаған, ə ялҡауҙарҙы яратмаған.   Уның  1981 йылда яҙған 
шиғырҙары байтаҡ.  Мəҫəлəн,  уның миңə тəбиғəттең  
матурлығын, Яйыҡ йылғаһының шифа һыуын  данлап,  ҡоштар-
хайуандар тормошон, йыл миҙгелдəрен, ағастарҙың шаулауын 
күҙəтеп маҡтап яҙған шиғырҙары оҡшай.  Ул барыһын да күреп, 
хис-тойғоға бирелеп, матур һəм тыныс донъяның  ҡəҙерен белеп, 
уларҙы яҙып өлгəрə алмай, тормоштан  туя алмай йəшəгəн. 
Мəҫкəү ауылы ерҙəре
Электəн йомарт икəн.
Алтын ҡуллы уүған ҡулдар
Булғанға шулай икəн.

Тракторға һаҡлағанға
Мəңге һүнмəҫ мөхəббəт.
Атҡаҙанған исем алды
Хəйретдинов Мөхəмəт.

Көн-төн тимəй, ялды белмəй
Өлөштəрҙе өлəшə.
Сажидəнең хеҙмəтенə
Шеф-поварҙар көнлəшə.
        Ситдиҡовтар, Егетовтар

Силосты сабыуҙары.
Карма етмəй тиер микəн
Быйыл да малсылары.
Фəрите, Марселдəре.



 

Олатайымдың,  беҙҙең   бəлəкəй дуҫтарыбыҙ  – 
ҡоштар тураһында яҙған шиғырҙары оҡшай миңə. 

                     Һабан турғай 
Баш осонда туҡтап, һабантурғай,
Ҡотлап һайрай яңы ояһын.
Иген сəскəн саҡта орлоҡтарға
Көмөш моңдарыңды ҡояһың.
 
Йыры менəн өҙөп əйтмəк була
Йыраҡ ерҙə ин-зар булыуын.
Ҡыш буйына һағыш көйө сүплəп
Күңеленең ташып тулыуын.
 
Йə талпынып күктəн ҡыңғырауҙай
Көйҙəреңде ярып түгəһең.
Ҡомарланып ерҙе үбеү өсөн
Йə атылып түбəн төшəһең.
Хис йомғағы булып күккə сөйөлөп,
Һөйөүеңдəн янып төшмəсе.
Былайҙа ла ҡыҫҡа ғүмереңде
Сама менəн сарыф итһəңсе.

Төйəгеңдəн айырмаҫҡа һине
Ниндəй генə хəлдəр ҡылайым?
Хистəреңде бөтə баҫыр өсөн
Һалҡын ҡышты нисек ҡыуайым?
 
Был тиклем дə янып-көйөүҙəргə
Ни хəл итеп, ҡошсоҡ,  түҙəһең?
Тыуған еркəйеңдең  һөйөүҙəре                                             
Ҡуш йөрəкле итə, күрəһең.



Был шиғыры  аша олатайым беҙгə, ошо ҡош һымаҡ,  
кеше урманды һаҡлап, таҙа тотоп  йəшəргə тейеш, 
ти. 

              Тумыртҡа
Туҡылдата һуғып, ағастарҙың
Тыңлап ҡарай йөрəк тибешен.
Əйтерһең дə, урман санитары
Ихлас башҡарыусы үҙ эшен.



Был шиғыры кешене  эш һөйөп йəшəргə өйрəтə. Эш 
бөткəс  кенə уйнарға ярай, ти, олатайым. 

                    Ҡарлуғас
Һауаларға берəү көй яҙған тим
Ноталарҙы күргəс тəүелə-
Тулҡындарҙы һыйпап, уйнап туйғас
Ҡарлуғастар сымда бəүелə.



Олатайым  был шиғырында  кеше тормошоноң  əсе 
яҙмышы тураһында яҙа, балаларҙы ташларға ярамай 
ти ул.
               Кəкүк
Саҡырма ла, кəкүк, ҡошсоғоңдо,
Яҙмышығыҙ күптəн аҙашҡан.
Һиҙҙермəйсə йəш түгəһең микəн-
Моңдарың да əрнеү-һағыштан…



Олатайым күсер ҡоштарҙы маҡтап яҙа, сөнки улар кире 
Тыуған илдəренə ҡайта, ташламай, ти. Кешелəрҙе ерен һатмай, 
Тыуған илен һөйөп йəшəргə өндəй. 

                                  Һаубуллашыу
                                                                                  Тыйнаҡ əсə кеүек ерем 
һыҡтай-
Тирə-яҡты ямғыр сылата.
Һағыштарға һабыштырып мине,
Йыраҡтарға ҡоштар юл тота.
 
Китер ҡош йөрəге ҡысҡырыуға,
Тəбиғəт тə бойоҡ, тын ҡала.
Күҙ йəштəре ҡатыш һаубуллашыу,
Күңелдəргə бөтмəҫ зар һала.
 

Бошонмағыҙ,ҡоштар, йылы елдəр,
Яҙғы һыуҙар аҡһа, көтөрмөн.
Мамыҡ түшəп, ебəк менəн биҙəп,
Һырмап оя эшлəп ҡуйырмын.
 
Ҡоштар миңə үрнəк булып тора,
Ерем өсөн янып, көйөргə.
Илен  һатҡан мөртəт өйрəнһəсе,
Тыуған ерҙе нисек һөйөргə.



Фəрит  олатайымдың  хайуандар  тормошо 
тураһында ла шиғырҙары бар

                       Мышы 
Һуйыр тауыштарын ишеткəс тə
Мышы туҡтап ҡалды тын алмай.
Ҡолаҡ япраҡтарын һоноп тыңлай-
Кейектəр ҙə, ахыры, моң аңлай.
Хайуандар ҙа тере йəндəр, улар ҙа матурлыҡты күрə, 

ишетə белə.  Һəр тауышҡа һаҡ булып йəшəйҙəр.  

Мышылар - урман һаҡсылары, уларға тейергə ярамай. 



                     Йəҙрə
Борсаҡ тиклем йəҙрə ергə йыҡты
Уйнаҡлаған болан балаһын.
Ҡулы булһа баҫыр ине мəхлүк
Ҡан саптырып торған яраһын.

Ошо дүрт юллыҡ шиғырҙа ғына  болан 
балаһына күпме йəллəү, ə насар кешегə үс - 
нəфрəт ҡала күңелдə.   Хайуандарға теймəҫкə, 
уларға кəрəк саҡта ярҙам күрһəтергə өндəй 
был шиғыры Фəрит олатайҙың.



"Ағастар" тигəн шиғырында    кеше ниндəй генə 
хəлгə төшһə лə,  иманына тоғро ҡалып,  
ауырлыҡҡа бирешмəйенсə йəшəргə тейеш, ти.
                  Ағастар
Урман киҫкəнемдə күңелемде
Арбағайны оло ағастар.
Уйламаҫһың нисек – ауғанда ла
Ер һелкетеп тура ауғастар.
Тамырынан киҫелгəс тə улар
Бөгөлмəйҙəр, һынһа һыналар.
Янғын сыға ҡалһа, шул ағастар
Аяҡ өҫтө тороп яналар.
Күпте күргəн оло ағастарҙан
Мөмкин икəн һабаҡ алырға:
Ниндəй генə хəлгə төшкəндə лə
Иманыңа тоғро ҡалырға.   
 



Олатайым  Яйыҡ йылғаһының шифалы һыуын  да данлап яҙа

Яйығым                                     
Һайлап ҡына Яйыҡ яйлап аға

Һандуғастар һайрар урында.
Дуғаланып ҡына иркен аға
Сəскə еҫе аңҡыр болонда.
 
Шифа һыуы уның мул булһа ла,
Əҙлəп, тəмлəп кенə йоторлоҡ.
Һəр тамсыһын уның əрəм итмəй
Дауа өсөн генə тоторлоҡ.

Аҫыл таштар йыуып сыҡҡан һыуҙан
Көс- ғəйрəттəр генə йыйырлыҡ.
Баллы тəлгəштəрҙе сайҡағанға
Сабый тəнен генə йыуырлыҡ.

Ҡомлоғонан таштар йыйып алдым
Мəрйен итеп тағып йөрөргə.
Оҙон юлдар ҡыуып сығып китһəм,
Уның  төҫө  итеп  күрергə.



Олатайым, Фəрит Шамил улы Билаловтың, 1991  йылда 
“Ышаныс” исемле публицистик  мəҡəлəлəре донъя күрə. Ул 
был мəҡəлəлəрендə кеше, кешелек һəм мəңгелек тураһында 
уйланыуҙар яҙа. “Бесəн” исемле ҡыҙыҡлы  бəлəкəй хикəйəһе 
“Шоңҡар” журналына баҫыла.



Əҙһəм Ғарипов һəм Хөснə Юлдыбаева премияһы лауреаты

1993 йылда, олатайым  
Фəрит Шамил улы  
Билалов,  фəжиғəле үлə.  Ул 
үлгəс,  1994  йылда “Серҙəр 
саҡыра” китабы баҫылып 
сыға.  Олатайым Фəрит 
Билаловҡа райондың 
əҙəбиəт өлкəһе буйынса 
Əҙһəм Ғарипов һəм Хөснə 
Юлдыбаева премияһы 
лауреаты исеме бирелə.



 Йомғаҡлау
Мин, Мəҫкəү ауылының берҙəн-бер яҙыусыһы 
Фəрит Шамил улы  Билаловтың  ейəнсəре 
булараҡ,  тикшеренеү эшемдə  олатайым  һəм 
уның ижады тураһында  яҙырға алған   
йөклəмəне үтəнем.  Олатайым “Ышаныс” исемле 
яҙмаһында кеше тураһында оҙаҡ уйланып яҙа.   
“Бөтə кеше гений була алмай” ти ул,  ə шулай ҙа 
олатайымдың ижадын ныҡлап өйрəнеп, бəлки 
миндə лə шундай талант асылыр.  Олатайым 
Фəрит Билалов ижадында тыуған яҡтың əҙəби 
мираҫы сағылған  шиғырҙары  бик күп, мин уның 
бер-нисəүһен генə уҡып ишеттерҙем.   Уның 
нимə əйтергə телəгəнен мин яҡшы аңланым.  
Олатайым кеүек, үҙемде рухи яҡтан бай һəм 
ижади итеп  үҫтерəсəкмен.   

  
 



Олатай, ҙур рəхмəт, һиңə!

                  Рəхмəт һүҙе
                                    Фəрит Билалов
Рəхмəт əйтһəм изге кешелəргə,
Туҙандарҙан күңел йыуыла.
Бер тылсымлы һүҙҙең йылыһында
Ике кеше бергə йылына.

Рəхмəт һүҙе ҡай саҡ əйтелмəһə,
Көршəк кеүек, күңел ватыла.
Һүҙҙəр араһында ошо бер һүҙ
Осһоҙ табып, ҡиммəт һатыла.
 



Ҡулланылған əҙəбиəт

1. Фəрит Билаловтың «Ышаныс» 

публицистик  мəҡəлəлəре

2.  Яҙыусының «Автобиографияһы»

3. Фəрит Билаловтың «Серҙəр саҡыра» 

китабы

4. Фəрит Билаловтың шиғырҙар шəлкеме


